
Haridvaramahatmye Vishnutapoganganirgamasnanaphala Varnanam

ஹரித்³வாரமாஹாத்ம்யே
விஷ்ணுதபோக³ங்கா³நிர்க³மஸ்நாநப²லவர்ணநம்

(ஶிவரஹஸ்யாந்தர்க³தே ஶிவகௌ³ரீஸம்வாதே³)
ஈஶ்வர: -
தபஸ்யந்தம் ஹரித்³வாரே ஹரிம் த்³ரஷ்டும் ஸமாக³தா: ।
ப்³ரஹ்மாண்ட³ஜம் ஸமாருஹ்ய ஸிந்து⁴ரம் வ்ரு’த்ரஹா ததா² ॥ 29॥
லோகபாலக³ணா:ஸர்வே நாரதா³த்³யாஶ்ச ஶங்கரி ।
த்³ரு’ஷ்ட்வா தம் ஹரிமத்யுக்³ரதபஸஶ்ச பராயணம் ॥ 30॥
ப்³ரஹ்மா ப்ராஹாமரஶ்ரேஷ்ட²ம் விபு³தை:⁴ பரிவாரித: ॥
—

ப்³ரஹ்மா -

கிம் தே கார்யம் ஸமுத்³யுக்தம் ப⁴வதா தப்யதே தப: ।
ஹிமவச்சி²க²ரே புண்யே லக்ஷ்ம்யா ஸாகம் ஹரே வத³ ॥ 31॥
ததா³ பிதாமஹவசோ நிஶம்ய ஹரிரவ்யய: ।
த்⁴யாத்வா மாம் ஸ ததா³ ப்ராஹ ப்ரணம்ய பரமேஶ்வரம் ॥ 32॥
விஷ்ணு: -

விஶ்வோஶ்வரோऽயம் மத³நாந்தகோऽயம்
க³ங்கா³த⁴ரோऽயம் த்ரிபுராந்தகோ‍ऽயம் ।

ப⁴கா³ந்தகோ‍ऽயம் ஹி யமாந்தகோ‍ऽயம்
மகா²ந்தகோऽயம் ச ப⁴வாந்தகோऽ‍யம் ॥ 33॥

அஸ்யைவ தே³வஸ்ய மஹேஶ்வரஸ்ய
லிங்கா³ர்சநாத் பூததரோऽஸ்மி த⁴ந்ய: ।

சக்ரம் ஸஹஸ்ராரமித³ம் ஸுத³ர்ஶநம்
லப்³த⁴ம் ததா²ऽந்யைரபி து³ர்ஜயோऽஹம் ॥ 34॥

தஸ்மாத்புராரிமாராத்⁴ய சக்ரம் லப்³த⁴ம் ஸுத³ர்ஶநம் ।

தை³வாஸுரே ததா³ யுத்³தே⁴ ஜயாதேநாப⁴வந்மம ॥ 35॥
தஸ்மாது³க்³ராந்மஹாதே³வாத்³ப⁴வாத்³பீ⁴மாத்கபர்தி³ந: ।
லப்ஸ்யே மநோரதா²ந் ப்³ரஹ்மந் தேநாஹம் தபஸி ஸ்தி²த: ॥ 36॥
ப்³ரஹ்மா -

கஸ்தே மநோரதோ² விஷ்ணோ தே³வேந த்வம் ப்ரவோதி⁴த: ।
புரா லப்³த⁴வரஶ்சாஸி தே³வதே³வாந்மஹேஶ்வராத் ॥ 37॥
விஷ்ணு: -

தத்ததை²வாத்³ய மே ப்³ரஹ்மந் முரோ நாமாஸுரோ ப³லீ ।
த்³ரு’ஷ்ட்வா விவஸ்த்ராம் மத்பத்நீம் ரமாம் ஸர்வாங்க³ஸுந்த³ரீம் ॥ 38॥
க்ரீட³ந்தீம் ஸகி²பி: ⁴ ஸார்த⁴மஸ்மிந் ஸரஸி பாவநே ।
கமலாந்யுபசிந்வந்தீம் ஹரித்³வாரேஶ்வரார்சநே ॥ 39॥
சகமேऽதா²ஸுர: காமாத்³ஜ்ஞாஸ்தஸ்யாஶயோ மயா ।
ததா³ சக்ரநிக்ரு’த்தம் தமகார்ஷம் ச விதே⁴ ததா³ ॥ 40॥
ததா³ஸர்வே முநிக³ணா மாமவோசு: ப்ரஹர்ஷிதா: ।
முநய: -
ஸாது⁴ ஸாது⁴ ஹரே தேऽத்³ய க்ரு’தம் கர்ம ஸுது³ஷ்கரம் ।
தபஸ்விஜநரக்ஷாயை தபோவிக்⁴நகர:ஸதா³ ॥ 41॥
யஜ்ஞக்⁴நஶ்ச ஸதா³ பாபீ ஸுராணாமபி கண்டக: ।
கிஞ்சாயம் தே³வதே³வேஶாத்பூர்வம் லப்³த⁴வரோऽஸுர: ॥ 42॥
ப⁴க்தஶ்ச தே³வதே³வேஶே தஸ்மாச்சா²பைர்ந யோஜித: ।
ப⁴க்தஸ்ய ஹநநே பாபமமிதம் க²லு வை ஹரே ॥ 43॥
அத்ர தத்பாபஶாந்த்யர்த²ம் ஹரித்³வாரேஶமீஶ்வரம் ।
தபஸா தோஷயஸ்வாத்³ய பூஜயா ச ஸதா³ஹரம் ॥ 44॥
ஸர்வத்ர நிஷ்க்ரு’திர்த்³ரு’ஷ்டா ஶிவத்³ரோஹே ந நிஷ்க்ரு’தி: ।
தஸ்மாச்சி²வைகஶரண: ஶிவாத்பூதோ ப⁴விஷ்யஸி ॥ 45॥
இத்யுக்தோ முநிபி⁴ர்ப்³ரஹ்மந்ப⁴க்தஸ்ய ஹநநேந ஹி ।
ப்ரபதம் பாபஸமூஹம் மே தஸ்மாத்³யக்ஷ்யே மஹேஶ்வரம் ॥ 46॥
ஸபாபேஷ்வபி ப⁴க்தேஷு கிம் புந: புண்யகர்மஸு ।

இத்யுக்த்வா தே³வதே³வேஶம் ஹரித்³வாரேஶமீஶ்வரம் ॥ 47॥
ப்ரணம்ய பரயா ப⁴க்த்யா துஷ்டாவ ஹரிரவ்யயம் ॥
—

விஷ்ணு: -

தரங்க³விலஸஜ்ஜடம் வ்ரு’ஷதுரங்க³கே²லத்³க³திம்
பு⁴ஜங்க³க்ரு’தகங்கணம் ஹரிஶஶாங்கபா⁴ரோத்³வஹம் ।

பதங்க³நயநம் ஸதா³முஹுரநங்க³தா³ஹே ரதம்
நிஷங்க³பயஸாந்நிதி⁴ம் க்ஷிதிரதா²ங்க³மீஶம் ப⁴ஜே ॥ 48॥

அஸங்கி³ஜநஸங்க³தம் முநிஜநார்ச்யலிங்க³ஸ்தி²தம்
த்³ரு’ஶா கருணயா ததம் கி³ரிஸுதார்த⁴பா⁴க³ஸ்தி²தம் ।

விதீ⁴ந்த்³ரஸுரஸம்ஸ்துதம் முஹுரநந்யபா⁴வம் க³தம்
ப்ரஸீத³து ப⁴வாந் ஹி மாம் பரமபாபதாபைர்ஹதம் ॥ 49॥

ஶம்போ⁴ விஶ்வேஶ ப⁴ர்க³ த்ரிநயந ப⁴க³வந் பாஹி மாமீஶ த்³ரு’ஷ்ட்யா
த்³ரு’ஷ்ட்வா துஷ்டோऽஹமீஶ ஸ்தி²திலயஜநநாபாரஸம்ஸாரமக்³ந: ।

மத்பாபாநி விநாஶயாஶு ஸுதராம் ஶுத்³தே⁴ பதே³ தே³ஹி மே
ஸ்நாதும் வாரி மஹாக⁴ஹாரி ப⁴க³வந்நஸ்மிந் வரே பூ⁴த⁴ரே ॥ 50॥

—

ஸூத: -
இத்த²ம் ஹரிஸ்ததா³ஸ்துத்வா ப்³ரஹ்மாதி³விபு³தை: ⁴ ஸஹ ।
தஸ்மை தி³ஶாமி தத்ஸர்வம் ப்ரத்யக்ஷீக்ரு’தவிக்³ரஹ ॥ 51॥
ஈஶ்வர: -
கிம் த்வத்ப்ரியகரம் விஷ்ணோ யந்மத்த: ப்ராப்துமிச்ச²ஸி ।
ப்³ரஹ்மாத்³யைஸ்தத்³த³த³ஸ்வாத்³ய ப்ரஸந்நோऽஹம் தவாநக⁴ ॥ 52॥
விஷ்ணு: ப்ரணம்ய தே³வேஶம் வரமேநமயாசத ॥
விஷ்ணு: -

புரா த்ரிபத²கா³ ஶம்போ⁴ பாதாலாந்தரசாரிணீ ।
வியத்பத²க³தா த்வேகா சைகா பாதாலவாஹிநீ ॥ 53॥
ப்³ரஹ்மாண்தோ³ருகடாஹாந்மே பூர்வம் விக்ரமதா மயா ।
மத்பாத³க⁴ட்டநாஜ்ஜாதா ஸாபி பூ⁴மிதலம் க³தா: ॥ 54॥

பீதா ச ஜஹ்நுநா ஶம்போ⁴ நிலீநா ஸா ந்ரு’பம் க³தா ।
மத்பாத³தோயம் மத்பாபநாஶகம் நு கத²ம் ப⁴வேத் ॥ 55॥
வியத்பத²க³தா த்வேகா ப⁴கீ³ரத²வராத் த்வயா ।
க³ங்கா³க³ர்வோபஶாந்த்யர்த²ம் த்வயா மூர்த்⁴நி விதா⁴ரிதா ॥ 56॥
தாமத்³யேஶாந தே³வேஶ ப்ரார்தி²தோऽஸி மயாக⁴ஹ்ரு’த் ।
தே³ஹி ஶம்போ⁴ மஹாதே³வ இத்த²ம் ப்ரார்தி²தவாந் ஹரி: ॥ 57॥
ஹரித்³வாரமஹாலிங்க³பாத³பீடா²த்³விநிர்க³தா ।
ததோ³த்ஸ்ரு’ஷ்டா மயா க³ங்கா³ தி³வ்யா த்ரிபத²கா³ ஶிவே ॥ 58॥
துங்கை³ஸ்தரங்கை³ர்விததா பு²ல்லபங்கஜஶோபி⁴தா ।
கல்ஹாரமாலாவிததா அவிமுக்தபந்த² க³தா ॥ 59॥
ஹிமவச்சி²க²ராத்³தே³வி மத்பாத³தலநிர்க³தா ।
தஸ்யாம் விஷ்ணுஸ்ததா³லக்ஷ்ம்யா ப்³ரஹ்மாதி³விபு³தை: ⁴ ஸஹ ॥ 60॥
ஸ்நாத்வா ஸ்வபாபஶாந்த்யர்த²மவிமுக்தம் ததா³ க³த: ।
நாநாலிங்க³ஶதோபேதம் ஸ விஶ்வேஶம் ப்ரணம்ய ச ॥ 61॥
ஸ்துத்வா ஸ்தோத்ரவரைர்விஷ்ணு: பி³ல்வபத்ரை:ஸுரை:ஸஹ ।
துஷ்டாவ ச மஹேஶாநம் க்ரு’பாராஶீம் ததா³ம்பி³கே ॥ 62॥
—

விஷ்ணு: -

உத்பு²ல்லகல்ஹாரவிலோலஹாரம் மந்தா³ரமல்லீஸுமபூஜிதாங்க்⁴ரிம் ।
ஹல்லீஸலாஸ்யப்ரியயா ஸமேதம் மல்லிங்க³க³ம் பி³ல்வத³லோத்தமாங்க³ம் ॥ 63॥
நிஶாராஜகலாமௌலிம் தே³வராஜஸமர்சிதம் ।
ராஜராஜஸக²ம் வந்தே³ ப²ணிராஜாங்க்⁴ரிகங்கணம் ॥ 64॥
—

ஈஶ்வர: -
இத்த²ம்ஸவிஷ்ணு:ஸ்துதிபி⁴ஸ்ததா²மாம்ஸ்துத்வா ததா³ப்³ரஹ்மமுகா²மரேந்த்³ரை:
।
விநிர்க³தோ மத்பத³லோலலீலா மத்³கா³ங்க³ஸங்கா³ப்³தி⁴தரங்க³ரங்க³ம் ॥ 65॥

॥இதி ஶிவரஹஸ்யாந்தர்க³தேஹரித்³வாரமாஹாத்ம்யே விஷ்ணுதபோக³ங்கா³நிர்க³மஸ்நாநப²லவர்ணநம்
ஸம்பூர்ணம் ॥
- ॥ ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 29॥ -

- .. shrIshivarahasyam . bhargAkhyaH panchamAMshaH . adhyAyaH 29.. -

Notes:

Shri Vishnu along with Shri Lakshmi conducts worship of Shiva at foothills of Himalaya.

An asura named Mura tries to misbehave with Lakshmi and incurs wrath of Vishnu, who

then has to annihilate him. Having done this, Vishnu turns to worship Shiva for repentance,

as Mura was a devotee of Shiva. Vishnu prays to Shiva to re-release Ganga from His

dreadlocks so that He can bathe in it to redeem Himself from the sin of killing a Shiva

devotee. Vishnu says that Ganga was initially released from His (Vishnu’s) own great toe,

hence He (Vishnu) will not be able to find the required redemption. He (Vishnu) iterates

that Ganga has to be re-released by Shiva so that the redeeming effect can manifest for

Him (Vishnu). Shiva obliges thus and Vishnu is relieved of His sin at Haridwareshwara -

Haridwara being the place where Ganga was re-released due to efforts of Hari (Vishnu).

The shloka numbers have been maintained per the source text.

